
TRANSOCEAN
UR GWALL HANW ¢

D’ar 4 a vis Meurzh eo bet gouezet gant tud Vrest penaos
e oa kouezet Dabaghian e-barzh ar vouilhenn, Dabaghian,
pennrener usin Transocéan, ar rustaii patron bet gwelet
biskoazh dre aman, unan hag a ouie an tu da dousafi e zenved,
micherouresed usin-pirat Transocéan. Ya, Dabaghian, o vont
kuit sammet gant an dle. Ha pebezh sac’h dle ! Pewar milion
warn-ugent a luriod newez. Ya, graet freuzh-stal gant
Transocéan !

Mad eo dimp, ur wech c’hoazh, dont en-dro war istor usin
Transocéan Brest, un usin hag a zo ur skwer eus stad
goloniset hon bro.

Daou-zeg vloaz zo dija eh embann UDB penaos e vez
graet gant Breizh evel ur vro goloniset. Daou-zeg vloaz zo djja
eh embannomp ur slogan ha ne blij ket d’an oll:
Breizh = koloni (pe : Breizh = trevadenn, e brezhoneg bras,
mar kavit gwelloc’h). Daou-zeg vioaz zo e oa dija bec’h war ar
Viretoned o klask labour e-barzh o bro, hag e save trous a-lies
diwar goust kement-se. Lakaad a reas pennou-bras ar vro-mari
juloded Vreizh (emaint ase c’hoazh), lakaad a rejont en o sorij
goulenn ouzh pennrenerien ar Frafis teurvezoud teuler ur sell
leun a druez war ar «C‘hornog-pellafin-hont, evel ma lavare
Debré. Dar c’houlz-se, dres, e oa De Gaulle ha Debré e penn
an traou : pebezh marewezh venniget ewid an UDR | Ha setu
e voe embannet penaos e oa an traou o vont da chafich :
kasset ‘vefe usinou da Vireizh, digreisennet ‘vefe an traod ?

Gwir eo e teuas un nebeudig tud da staliafi usinod dre
aman... Med pessort usinot ? Ha perag o c’hass beteg Breizh,
tre ? Usinou-pirat, setu pezh e oant (gant UDB eo bet savet ar
ger «usin-piraty, 0 komz eus Transocéan, end-eeun). Petra eo
un wusin-piraty 2 Un usin aes tre stalian anehi, dre ma ya
en-dro gant nebeud-tre a vekanikou, gant ur postan dister, ha
dreist-oll ar sort usinod e c’heller kaoud tud da vont da
Jabourad e-barzh diouzhtu, hag e c’hell, ar patron gounid braw
diwarne heb gortos gwell bell ! Rag tud o klask labour, n'eo ket
se a ra diouer da Breizh, hag an dus-se, dre ma n’int ket desket
war dachenn ar sindikadot na war heni lesennou al labour,
n’eo ket diaes sujafi ha gwaskari anehe, didruez. Ur bern tud zo
bet deuet da labourad en usin Transocéan, merc’hed
dreist-oll, peogwir e oa Transocéan un usin dober dilhad.
Peadra o devoa patroned Transocéan da vezar laouen : reizh,
fur ha sentus, prest dalc’hmad da stagan o c'horf douzh al
labour e oa micherouresed Transocéan ; e-pad pell n'eus bet
sindikad ebed ; dister e chome ar pae ha ne vese ket paet an
eurioll ouzhpenn : brigadennet e veze al labourerien, evel
e-barzh ur bidouf, hag wadjudantedy, tud gwashoc’h ewid
chass d’ober war o zro, éa léred eo retretidi deus an arme, deus
ar jafidarmiri, pe ¢’hoazh tud bet er c’holoniot kozh ha boaset
da lakaad an Arabed pe ar Re Zu da blegan.

Lammad ‘rae ar juloded gant ar blijaaur, re Vrest dreist-oll,
hag e huchent a boues-penn penaos e vefe, sur, savet mil
plass-labour diwar stalidigezh Transocéan. Piw, er mare-se, a
rae van eus UDB ? Ha koulskoude, e lsremp ne oa an afer-se
nemed ur «bluffy. Diskouez a raemp penaos e oa brein ha faos
ar stumm-se da zigreisennah. Roifi a raemp da c’houd pegen
stard e oa war ar vicherouresed Transocéan. An dud «siriusy
en amzer-se, pere e oant ? Dabaghian hag e alvokad, an
Aotrot Lombard, maer Brest d’ar c'houlz-se. Ha bremafi ?
E-pelec’h ema Dabaghian ? Petra ‘lavar an Aotrou Lombard ?
Daoust hag-ef ne oa ket ar wirionez gant UDB ?

Ya, bez e oa. En amzer-se, war Le Peuple Breton ha war
Le Canard Enchainé ur paotr, ur spered lemm dehari, a
zifenne gant e bluenn micherouresed Transocéan : Morvan
LEBESQUE an heni a oa. En amzer-se e veze paotred ha

g

merc’hed UDB oc’h ingalan o zraktode-tal doriod Transocéan
(en desped d’an «adjudantedy), pa vese echu o dewezh-labour
gant ar micherouresed. Tamm-ha-tamm, e 0@ deuet
Transocéan da vezan ur simbol, un arouez, arouez an
trevadennin, un usin ma oa enni kement si deuet diwar ar
c’holonisan : ar spont an heni a oa war ar mestr eno (war ar
muriou-diavaes e oa bet skrivet, adaleg 1970 : Transocéan =

bagne); un usin e oa ma vese kavet enni, e-leizh,
micherouresed o sevel a-du gant ar patron, o nac’h bezali
sindiket, o sevel a-eneb da vicherouresed all. Transocéan, un
digarez kaer ewid Dabaghian da rastellad milionod e gis
«primou digreisennani», netra da baean gantaf e-pad
bloawezhiou e-kefver aotre-kenwerzh (patente), braw dehafi
staliah e usin war un dachenn hentaouet (terrain viabilisé) hag
all, hag ouzhpenn gwarantet dehari e amprestou. Sed ase un
usin hag a ziskouez splann pebezh ezomm bras a
blassou-labour o deus ar Vretoned, ma c¢’hellont assantifi mont
da labourad en ur sort usin, kentoc’'h ewid chom dilabour. Sed
ase an digreisennar hag an industriod gwarantet deomp gant
pennou-bras Paris, gant re ar vro-mafn ha gant ar batroned
divro (a sort gant Dabaghian) : ne gempennont deomp nemed
doareou labourad ur c’holoni.

Hag e krogas ar stourm neuse, da badoud pell. Alies e voe
roet lamm d’ar sindikalisted ; a-lies e voe skarzhet ur bern
micherouresed er-maes, kuit a labour, en desped d’al lesenn.
Mouget e vese, ingal, mouezh ar sindikalisted, med ar re-mari a
zalc’he, da stourm kaloneg ha divrall, ha da roif da intent d‘ar
micherouresed e oa red dehe derc’hel penn...

Ha breman neuse ez eo echu ar c'hoari: ema
Transocéan en e washan, graet en deus Dabaghian,
freuzh-stal. E Mezheven 1975 dija e roemp da c’houd ar pezh a
zo c'hoarvezet. Roii a raemp da c’houd iwe e kilaskfe
Dabaghian lakaad ar bec’h war labourerien Vreizh. Graet en
deus. Ha breman, petra ‘chom eus promessaou ar juloded ?
Ped plass-labour a chom, deus ar re ‘oa bet savet ? Ac’hubet
(okupet) eo an usin gant ar micherouresed, med emaer o klask
en em zisober diouti. Petra ‘vo graet ganti ? Ped gwech eo bet
aet Dabaghian a-eneb d’al lesenn ? Hag ar gwir-torret ? Hag ar

floderezh ?

N’eus ket bet roet lamm da vad da
z-Dabaghian. Ewitan ez eo echu
abadenn Vrest, ha n'eo ket diwar e
goust. Ewid ar Vretoned avad e chom
war o staoi blas c’herw an direizh...
Dont a raio koulskoude mare an
taol-digoll, hag abretoc’h ewid na gred
da lod.

GERIOU DIAES DA LOD

Freuzh-stal : faillite ; ar juloded :
les notables ; ar C'hornog-Pellaf :
'Extréme-Ovest ; marewezh : é-
poque ; digreisennafi : décentrali-
ser ; ur postafi dister : des investis-
sements légers ; brigadennet : em-
brigadé ; bidouf : prison : ur ploss-

labour : un emploi, un travail :
stolidigezh : installation ; l:::
an trevadennif : le symbole de la
décolonisation ; divre : apatride ;
gwir-torret : passe-droits ; flode-
rezh : fraude ; direizh : injustice ;
taol-digell : revanche, \

PETRA’SONJ UDB

deus ar «(Remembrement»
pe an hadlodennaf-douarou ?

Newez zv ez eus bet botadegou
kanton. Lakaet he doa UDB tud war ar
renk, ha n'eo ket bet divalaw an abadenn
tamm ebed ewid hon Strollad. Bet eo bet
paotred UDB o kabaliii, war-ar-maes evel e
kér. E kanton an Uhelgoad, M.E. Melou he
deus eostet 11,17 % deus ar mouezhiou :
un taol kaer I... A-lies e vese goulennet

Speied, Trabrivan, Plone, ha Skrignag
prestig... Barzh kement parres lec’h eo bet
hadlodennet an douarol, pe essaet ober,
zo bec'h, trous ha bresel etre an dud
a-wecholl.

Perag ‘sav peisanted zo eneb ar
«remembrement» ? Da zigentafi, lesenn
1941 zo fall, peogwir eo bet graet keid 'oa
an Alamaned barzh ar vro, ha ne glask ket
renkafi an traol dre gaer, med aessaad
labour an DDA (teknokrated al labour-
douar), ha hegan ar beisanted da chafich o
farkeier.

A-wechol iwe 'vez tamallet ar mod da
glassaf an douarofl, abalamour lod n’ou-
sont ket barzh pesort rumm lakaad o re ;
lod all zo re fin hag a zastum barzh fin ar
gont toud an douarou mad, hag a lesk an
douarod brein gant ar re vihan n‘int ket
ewid en em zifenn |

Un dra all : frankaad an hefichoq,
godronaf al leuriol hag ar porzhiod zo
mad, med piw a c'honez arc’hant gant an
dra-se an deiz fenos ? Antreprisou bras,
evel Rohou kent, pe Barazer breman. Ha
seul vui 'vez brassaet ar parkeier, seul
aessoc'h ‘ver lakaad ar beisanted da
brenafi mekanikod ker, ha kalz re vras a-lies
ewid an tachennol douar a zo dre aman :
lakaet e vez er mod-se ar beisanted da
vezafh sammet gant berniot dle. Mougai
‘raer evel-se an tiegezhiol, ha lakad ar
beisanted da vont da vewelien gant ar
gapitalisted vras.

Koulskoude, hadlodennan an douarod
ne diefe ket boud un dra fall : lec’h eo bet

digant tud UDB petra ‘sofije o strollad Ffeus
ar «remembrementy, ha petra rae ewid pe
a-eneb an dra-se. Mad pe fall an
hadlodennaf ? Kennig a a ra emsaverien
kevrenn Garaes un nebeud sofijennot war

an afer.

Pobl Vreizh

peurechuet, barzh Karnoet, barzh Pou-
laouen, ne vez ket klewet kement-se a
rebechou. Ne vez ket an dud o klask kaoud
hefichou moan, na parkeier dister ha mil
stlabezet | Hag ouzhpenn, ‘benn kaoud aes
da ingalan an herichot, ‘vez red d'ar barres
hadlodennar ; anes se, ‘'vo ket arc'hant
digant ar Stad... Nemed un dra : diheiliet zo
bet re 'draou, forzh girzhier zo bet
disac’het, gwez zo bet diskaret, ken eo erru
disolo ar vro, ha ne chom ket mann ebed da
waskediin ar loened pa vez awelaj. Heb
kontan an douar a ruilh d'an traon pa vez
dour bras, ken ‘vez pri toud ar gwazhiou
hag ar stériol. Ha breman ewid-se, e vezer
krog da had-plantaf gwez da vont eneb an
dra-se, med gwez sapin || Emsavoc’h ‘vije
bet fregan nebeutoc’h da gomans.

Petra sofijal, neusen ? Ar gwellaf tra,
sur-mad, eo charich douarol etre ame-
seien, en em glewed etre tud ur barres. Hag
ar gwashan tra... ober evel mewelien ha
paotred ar gouarnamant : gerwel pe kass
jafdarmed da zifenn... ar bulldozerien 'ta da
fregan an traoll | An dra-se zo bet diskleriet
gant UDB, hag e vo ¢’hoazh, ma vez red.

Setu, da c’hortos lesennou reishoc’h,
hag ur gouarnamant a-fesson, NANN a lar
UDB d'an drafikerien douar, d'ar varc’ha-
dourien mekanikou, da baotred an arc’'hant
bras, ar labour-douar kapitalist, NANN d‘ar
C.R.Sed war-ar-maes | Ha YA d’an hadlo-
dennaf gant ma vo ar beisanted toud, pe
kasimant toud a-du gant se, gant ma vo
klasset an douarol ha renket an traoli dre
delegeed, ha dre gaer !



DANVEZ-PREDER

DIWAR

CONNOLLY

Unan eus hon c’hamaladed eus UDB,
dezafl Efflamm g-Kervilio da hanw-pluenn,
a zo o paoues embann e-barzh Al Liamm
un droidigezh vrezhoneg eus Erin‘s hope,
bet skrivet e 1897 gant JAMES CONNOL-
LY, ken uhel e vrud e-toues oll demokrated
lwerzhon.

Ganet e 1868 e Din-Edin (Bro-Skos),
en ur familh baour a Iwerzhonis divroet,
CONNOLLY a zo bet fuzuilhet gant ar
Saoson war-lerc’h emsavadeg Pask 1916 e
Dulenn. Stourmet en doa e-pad e vuhez
ewid labourerien Iwerzhon.

«Meur a dra a ra dibarder CONNOLLY,
herwez Efflamm g-Kervilio. Micherour
e-toues ar vicherourien n'en deus ket en e
vuhez a droc’h etre ar preder hag an ober.
Labourer dorn, ez eo koulskoude ur
sokialour stummet ; studiet en deus
prederourien ar stourm broadel en Iwer-

e

zhon, Marks, marksourien e amzer, Lissa
Garay, ekonomiezh, ha desket en deus
alamaneg, galleg, italianeg, esperanteg, un
tammig gouezeleg. Lenin e-unan a zalc’he
kont eus ar pezh a rae hag a sofije
CONNOLLY, Broadelour diblegus ha kris-
ten-tre, marksour hag idealour war un dro
en deus klasket liammafi en un doare
poelleg dre e vuhez hag e breder,
sokialouriezh, broadelouriezh, kristeniezh.
Ase emaf talvoudegezh CONNOLLY.
Distagafi un elfenn diouzh e bersonelezh
ewid gweloud nemeti a zo distruj anezi, koll
ar peb donafi eus ster e vuhezy. Hag an
troer da genderc’hel un tammig pelloc’h, en
ur bouesai war berzhiod dibar an
Iwerzhonad meur : «Gweloud en e oberenn
ar pezh a zo rakwel ha lesel e wanderiou
heb diviasali e gelennadurezh ; studiafl e
ober, e skridou heb klask enno muioc’h

eged ar pezh a zo, med o weloud ez eo ar
pezh a seblante dislavarou a ra o nerzh,
peogwir ne oant nemed skeud ha respont
disfavarou ar vuhez, ha ne c’hellont, ha ne
c’hellint morse, bezaii komprenet, mestro-
niet, eeunekaet, renket ha fichennet gant
empenn ebed, ha pa vefe ar poellekaf
hiniy.

(E-barzh Al Liamm, niv 172, paj. 374)

Talvezoud a rafe ar boan adembann
Goanag Erin, e stumm ul levr an
dro-mafn.Sur omp e vefe kavet kalz a
brenerien e-toues lennerien Pobl Vreizh.

Da c’'hortos, hon eus tennet un
nebeud arroudot diouzh troidigezh Efflam
g-Kervilio, d’hon oll mignoned da c¢’halloud
kaoud un tarfiva eus talvoudegezh e labour.

* Kudenn Iwerzhon he deus, e gwirio-
nez, gwriziennou donoc’h eget un dishefi-
velded bennag a sofj war stummoud a
renadurezh. Kavet e vo hec’h orin gwirion
hag he ster don er fed m'o deus an diw
vroad enebour bet menosiod dishefivel-
krenn war gudenn diasez perc‘henniezh an
douar.

(Ar pal hag an doareou d’e dizhout)

* Bez'e voe louarn a-walc’h ar gouar-
namant saos ewid merzoud ne dalveze da
vann mestroniall lwerzhon war an dachenn
bolitikel pe vroadel ma chome gant ar vroad
suj ez-politikel he frankis ekonomikel. N'eus
ket neuse da vezafl souezhet o kavoud evel
kentafi reolenn a oa rediet beb tro ar
veuriad iwerzhonad o sujafi d’assaftifi d’an

evel douarot prevez he rener ; degemer a

Roueelezh hag en dazont, en defe eus he
ferzh dale’h warno...

(Au gudenn diasez)

* Hefvel e oa eta ar Reizhad Iwerzho-
ouzh an doare da weloud ar gwiriod
an ot er gevredigezh a vez
tagafi ken gouez hiziw an deiz gant
ren evel wSokialoury.
(Reizhad ar chlan)

* Ar vourc'hisien iwerzhonad hag a
zeuas neuse war wel, trugarez d’o
lec’hiadur er gevredigezh ha d’o deskamant
evel renerien vroadelour iwerzhonad, a
denne o flass dibar er vuhez politikel eus
daou abeg dishefivel-krenn ha, d‘arc’hen-
tar sell, eneb. Tennan a raent o finwidigezh
eus an doare ma oant deuet a-benn d’en
em silafi en ur plass e buhez kenwerzhel an
wEnebour Saksony, o piaouafi e venosiou
hag o tegemer e zoareou beteg en em
ziskouez alies evel ar re didruezzali eus an
diw ouenn ewid kass d’e benn pellafi o
galloud korvoifi. Tennah a raent o leveson
bolitikel eus ma vesent bepred prest d’'en
em lakaad, en o c’homzou, eus tu ar
vroadelezh iwerzhonad, ar pezh na dalveze
en o frasennadur nemed degass annez ar
gouarnamant eus Londres da z-Dulenn, ha,
da heul degass en o godellot pe e re o
c’herent un darn eus ar goprou kannaded
hag eus ar gounidou tud a lesenn a oa d’ar
c’houlz-se, evel bremal, skignet e-toues ar
«g-Cockneys». Gant seurt tud o terc’hel ar
stur, n‘eo ket souezhus o dijje beb tro ar
strolladou broadelour echuet o beaj war
roc’h an taol freus.

(Renkad ar vourc’hisien o tiwana#i)

* Douar ur vro a zo, ez reizh, da bobl ar
vro-se, ha n‘eo ket d’ur renkad bennag
hebken, na zoken d'ur rummad oad
hebken eus ar bobl. Perc’henniezh prevez

an douar gant ur renkad perc'henned
pinwidig a zo un direizhded e-kefiver an oll
gumuniezh, med ober eus ar gouerien
perc’henned ne raio nemed ledai an
direizhded-se hag hec'h aotren peogwir ne
vo dalc‘het kont ebed eus oll renkad ar
vicherourien hag eus ar milionot a dud bet
gwechall koumanantidi ha bet kasset en
abeg da veli ar berc’henned vras daved
kériot Iwerzhon pe en tu all d’ar mor.

(Labouradegod mac homer
ha korvoer)




* Mad al labourerien er bed a-bezh a
zo an heveleb heni, gwir eo, med gwir eo
iwe ez eo gwelloc’h da beb bro gounid he
silvidigezh-hi dre an hentot a glot ar
gwellar gant he fobi-hi.

(Peurzisrann)

* Tremenet eo mare ar gouerien vihan
evel heni ar gapitalourien vihan, ha forzh
pelec’h e vefent c‘hoazh kavet, e welont ez
eo dic ‘hallus ewito kevezifi gant mekanikou
ijinekaet ha pikol atantod Amerika pe
Aostralia.

(Broadelaf an douar)

* Ar vererien gapitalour, bountet en un
hent dall dre nerzh ar c’hevezerezh, a glask
en aner chom en o sav er vuhez, en ur ren
un emgann disehan ouzh mistri an douar
eus un tu, hag en ur waskafi didruez al
labourerien c’hopret eus an tu all...

(Efedod an aloubadeg)

* D’ar mare ma‘z echu douar ur vro da
vezai e dalc’h ar gumuniezh, fiziet e
mererezh an oll, ma’z echu da vezaii mad
boutifi ar bobl a-bezh ewid dont da vezafi
mad prevez heniennod, d'ar mare-se e krog
ar sklavelezh ewid ar bobl-se hag ar
gwaskerezh ewid ar vro-se.

(Kenderc'hif ewid implij)

* Lesel aosadur a genober al laboure-
rien kemer plass bresel ar renkadot dindan
ar gapitalouriezh hag ober eus ar c’hapita-
lour e-unan, e-lec’h ur chasseour digirieg a
c’hounid, ur c‘hargad o sevenifi ur garg
voutin dindan renerezh an oll. Ansav da
beb heni ar gwir da gaoud en un doare
kevatal, tu da gass d’o fenn pellah an oll
nerzhiot ha gouestoniou a zo ennaf.

{Ur republik sokialodr)

James Connolly

* Dleoud ‘ra renkad al labourerien
mwerzhonad en em zieubifi, ha, en ur en em
zieubin e tle, dre red, dieubiii he bro. An
dieubidigezh sokial a c’houlenn grofis e
tremenfe an douar hag ar binviou-produif
eus dalc’h perc'henned prevez d’unan
boutin pe a-stroll eus ar vroad en he fezh.
Red eo ewid se kaoud ur reizhad
kevredigezhel an demokratelalt possubl,
hag o tiasezal} ar reizhad red-se e tle renkad
al labourerien stourm ouzh peb stumm &
ouarnamant a c’hellfe emellout e dishualan
mestroni pobl Iwerzhon war olf binvidige-
zhiou he bro.,

(Piw eo war bobl ?»)

«Un taol a-eneb bourc’hisien Impalae-
riezh Breizh-Veur en lwerzhon, en deus
kaqt_ gwech muioc’'h a dalvoudegezh
bolitikel eged un taol hefivel, skoet en Asia
pe Afrika.

Dialektik an Istor a ra eus ar broadod
bihan, dic’halloud enne o-unan da stourm
a-eneb an impalaerouriezh, ur goell a
blaena an hent d'ar broletered sokialour, ar
fe nemeto gouest da stourm ouzh an
impalaerouriezh... Gwalleur Iwerzhon a zo
bazaﬁbatemsamm;.abmd, pa ne oa ket
darew c'hoazh emsavadeg ar broleteredy.

Viadimir ititeh LENIN

Kendivis politikel
e brezhoneg

Da geriver ur staj da zeskifi brezhoneg,
savet gant Brezhoneg Yezh Vew e-pad
vakarisol Pask e Bro-Landi, e oa bet diviset
lakaad tud eus an diw gostezenn bolitikel
{tu dehoU ha tu kleiz) da gomz etre-zo e
brezhoneg diwar un nebeud dafiveziol bet
dibabet gant tud yaouank ar staj. Ur
benveg nemedken eo ur yezh, evel-just. Ha
daoust m'hon eus kant abeg da wvezan
tomm-kenan ouzh ar brezhoneg, n‘eo ket
war zigarez e vez kendiviset e brezhoneg
war dachenn ar politk eo e c'hellomp
bezan a-du gant tud an tu-dehod, nag a-du
penn-da-benn gant re an tu-kleiz gall
kennebeud, dre ma ne sellont ket auzh ar
Vretoned evel ur wir ‘bobl, Un tamm braw a
hent a c'hellomp ober, sur, gant tud ar P.S.
ha re ar P.C., rag, paravis deomp ema ar
memes re a-eneb deomp : ar gapitalisted,
ar virourien, ar gilstourmerien.

E Landi e oa tri den en hanw an tu
kleiz : unan eus ar P.S., unan eus ar P.C.,
ha Fafich MORVANNOU, eus Burew
Politikel UDB en hafiw hon Strollad ;
diskouezet o deus paotred an tu kleiz n'eo
ket hebken e oulent divisoud e brezhoneg
war dachenn ar politik, med ouzhpenn, ez
eo prest re an tu kleiz da gemer ar stur e
Breizh ha da gennig d'hon bro ur
politikerezh o tereoud outi gwelloc’h ewid
na ra heni ar galloud a-vreman (ar pezh
n'eo ket diaes, e gwirionez |). E Landl e oa
ur vezh gweled re an tu dehou, e diavaes,
martese eus A. Arzel, maer Gwitalmeze
(hemafi, en tu all d'ar brezhoneg reizh a
zeue gantan, a ouie difenn e sofjennol en
ur fesson deread, forzh pegen mirour ez eo
a-hend-all). Ne dall ket ar boan kaoseal
amafi eus ar gostezenn UDR : forzh piw pa
vez gantafi war e gein an teir lizherenn-se
ha pa vefe un asen, zo sur, oa sur kentoc'h
da vont e-barzh ragtal. Red eo d‘ar
Vretoned bezafi arallekaet (aliénéds) a-benn
reifi o fiziafis da n’eus forzh piw evel-se,
Peur e vimp disklabezet eus ar ouenn-se ?
Siwazh ar ouenn UDR n'eo ket braw dont
a-benn anezi. Gant he «béni oui-ouin-ed,
gant hec’h ekonomiezh o vont da fall, gant
an oll gudennod a weler berniet en-dro
dehi, bez ez eo Breizh ur wir goloni, anad
€0,

Ur greisenn nukleel
war vord
Stér-Liger (44)

P'o deus lakaet en o spered gounid
argand gant un dra bennaked, ar pennot
bras a ra o seizh gwellafi ewid tizhoud o fal.
Jeu a zo bet dija e lec’hiou all, setu perag e
reont goustadig.

An E.D.F. en deus pedet konseilherien
ti-kér LE PELERIMN, VUE, CHEIX, .FROS-
SAY, da zont da visitafi (gweladennifi)
kreisenn nukleel SAINT-LAURENT DES
EAUX, e departamant ar Vande. Met n’eus
ket netra par etre ar greisennig-se hag an
heni o deus sofij sevel. Peder gwech
1300 MWATT he do an usin hag a vo an
heni grefivafi er bed. Eveljust ema an
Amerikaned a-drefiv. Brud a zo ouzhpenn
eus un usin all e-kichen ewid pinwidikaad
an uraniom,

Tud ar c’horn-bro n‘c deus ket kelou
eus ar pezh a zo klasket, na gdnt ar
C’husuliot-kér, na gant an E.D.F... Bodet o
deus ar C’homite-difenn, ennafi laboure-
rien-douar, micherourien, mistri-skol,...
dreist-holl e LE PELERIN hag a vo tapet ar
muiaf. Dalc’het zo bet ur reunion gant
400 den e-barzh, med ar Maer n'en deus
ket kredet diskouez e fri. Un hanter eus ar
C’husul-kér a oa ase, koulskoude.

Mad a ra ar C.F.D.T. pa lavar ez eo
daw gortos tri bloaz keit ha ne vo ket kavet
un diskoulm da galz a draou : ar «restajol»
atomel, yec’hed ar re a labour e-barzh, an
dienkres e-kefiver ar mekanikou, hag all... E
gwirionez, e klask ar Stad sentifi ouzh an
«trustotin. Aes eo kompren perag e ya dre
guzh ha mall warni.

Re a saotradur
er broiou pinwidig
ha re a vugale
er broiou paour !

E-pad pell eo bet kudenn ar boued an
heni pouesussafi war an tamm douar
patates-maf. Med evidomp-ni, tud ar
broiod pinwidig, tud leun o c’hof ha re leun
a-wechou, eo deut kudenn an nerzh hag ar
saotradur da vezan an heni vrassaf, herwez
klewed.

Ar petrol o tiveraf e-leizh eus kof an
Olympic-Bravery peb heni a oar mad, e
Breizh, petra eo ar saotradur. Med siwazh !
Piw an diaoul a vewfe elirus en deiz a-hiziw
heb ar petrol benniget-mari ?

Setu perag un dra evel ar petrol a deu
da vezafi un dra lous ha saotrus pa‘z eus re
anezafl hag e lec’hioll dizeread. Re a
draou, pe traod re vonnus en un tu bennag,
re a voged flaerius stlapet gant an usiniod,
re a gaol-fleur degasset d'ar stériou hag a
lak ar pesked da verwel. Ha marteze iwe, re
a douristed war an aochod pad an hafiv, ha
war an erc’h pad ar goarv... hag all... hag
all...

Med n’eo ket warc'hoazh e vo
chefichet penn d'ar vazh, ken bras vez
c’hoant an dud mond war-raog ataw. Hag
araog pell ne chomo war al mor nemed
pezhiou pesked-houarn evel ar petrolier
newez : ar Batillus. An hirraii zo bet savet
beteg-hen (414 metr |). Se zo re, kalz re, ne
gav ket deoc’h 7

Re a draol saotrus e broiold ar
C'hornog, med re a dud en Asia. Setu
trawalc’h da lakaad ar bed da darzhaf.
Bez' a zo 15 milion a dud ouzhpenn bep
bloaz e Bro-India... Diviset zo bet newez zo
gant gouarnamant rannvroel ar Pendjab,
ma vo lakaet en toull-bac’h tud o-devo un

trede bugel | Da vihanar ar re a nac’ho
bezan difrouezhet (da lared eo, gant resped
deoc’h, wspazhet»). Ne vez ket efedus
implij ar pilulennot pe traou all er broiod
paour, ha niver an dud war an douar a ya
war vrassaad : 4 miliard hiziw, 6 miliard er
bloawezh 2000 |

Penaos ober ? Reifl sikour d'ar broiot
paour, da lakaad aneze da vezaf diorroet.
An dud pinwidikoc'h na blij ket deze kaoud
kement-se a vugale |

(DA GENLABOURERION
POBL VREIZH
Skrivaii ho pennadou war un tu
hebken d’ar paper ;
Lakaad an hanwiou tud ha broioud @
pennlizherennod ;
Niverenniii ar pajennou.
TRUGAREZ /

{Notenn ar moulerezh). J

e

Fae ganin
war ar brezhoneg !
eme bepred
ar genaoueg.

PAPERENN EMESELAN

HANW-BADEZ . T A NI O ST
CEMOMLEC M. .. oc iy e
a c’houlenn dont ds vezaf essl sus U.D.B.
BV i (v im0 R T itar it i 197 .
Sin:

Da gas en-dro (troc’het pe adskrivet) da :
L U.D.B. — B. P. 304, 20273 BREST-CEDEX.

ARWEST KENTAN

En ur ministi, daou vinistr o kaoseal :

KOSKI, ministr-stad : CHENCHKRAK,
pennvinistr :

Koski — Ac’'hanta, Chefichkrak, pe-
tra az-peus da lavared diwar-benn da veaj e
departamantou ar Gornaouog 7

Chefchkrak — Feiz, ar Vretoned-se
eo re domm o gwad en o gwazhied.
N’hallan ket padoud ken gante... Bah, wid,
n‘eo ket ur rannvroig paour-kollet am
nec’ho, emichans |... Ne vo ket chefchet
penn d’ar vazh, ahont...

Koski (ruz e benn) — Fidambie, nann
‘vat | Ne vo ket, sur | An dispac’herien a
dapo c¢’hoazh penn pounner ar vazh e korn
o genot, gand ma CRSed, ha n'eo ket ar
penn skanv ...

EILVED ARWEST

Chefchkrak (o telefonifi da brefed ar
Finister) — Ac’'hanta, ma den ker, petra
‘¢’hoarvez gant ho Pretoned ?...

Ar prefed (bec’h warnaf) — Mesk
"0 adarre e Brest hag e lec’h all, Aotrou ar
Pennvinistr | Kement-man abalamour d‘ur
¢'hozh petrolier a zo deuet en aot Eussa da
oueledifi |...

Chefchkrak (gant mousfent) — Ya,
ya, anavezoud a ran an afer : Lord K. en
deus diskuilhet din em skouarn e oa
emsavoc’h lesel al lestr da derrifi e gein war
ar reier eged koll arc’hant gantafi. Kompren
a rit : ul lestr ken bras ha ken koustus. Pa'z
eus diouer a betrol ... Gwelloc’h “oa koll al
lestr ha godellaf arc’hant-digoll an assu-
rafs l...

Ar prefed (o tislonkaii e zaoulagad)—
Neuse, Aotrou, kabiten al lestr a zo deut
a-ratozh-kaer en aot ?7...

BREIZH-RUZ

Pezh-c’hoari e tri arwest

Chedchkrak (o huanadiii) — Evel-
just | Hogen, n'eo ket a-walc’h | Mougit an
tan en ho oaled, Aotrou, bete-gouzoud e
teufe da vezan un tan-gwall : klewed a raer
re ho Pretoned daonet er c’houlz-man ...

TRIVED ARWEST

Paotr «Pobl Vreizh» o tegouezoud
gant paotr an UDR :

PV — Ac'hanta, aotrou kaezh, gwall
¢’hwerw eo bet ar votadegou diwezafi
ewidoc’h |

UDR — N'int ket bet, avat | Goud
ousomp ema ar wirionez ganeomp, hag ar
wirionez a drec’h ataw a-benn ar fin |

PV — Padal, bremafi, ho peus tapet
dilafis a-walc'h, a gredan ? Ha taget oc’h a
beb tu...

UDR — Martese. Med, dougen a
refomp hor c’hroas beteg ar penn heb
klemm na termal.

PV — Ur groas, emezoc'h®, Petore
kroas eta ?

Paotr an UDR (batet) — Damen |
Kroas Loren, eveljust |...

GERIOU DIAES
lestr (listri) : batimant, bag vras ; goveledif :
mont d'ar goueled, d'ar strad (o komz eus ur
vag) ; ar pennvinistr : ministr kentah ar
gouarnomant ; ar minlsti : ti-labour ar mi-
nistr ; ar g-Kornaoueg : tu ar C'huzh-heol ;
dougen e groas (beteg ar penn) : tro-lavar :
gouzafv pep fra ha mont ér-rack evelkent ;

Bep daou vis lennit

AL LIAMM

ar gelaouenn nemeti o reifl,
¢’hwec’h gwech ar bloaz, barzhonegou,
kontadennod, pennadol a beb seurt ha
keleier. 80 pajenn e peb niverenn.
Rener : Ronan Huon

Koumanant : 30 lur. Studierien : 25 lur
Mme S. CHEREL, 109, bd de Verdun
RENNES - C.C.P. 2184-34 Rennes

LEVRIOU
BREZHONEG
(Kozh ha newez)

TI GIRAUDON
30, Straed Keranpont

22300 LANNUON
Pg. 35 04 90

DA ZESKIN BREZHONEG
HA D'E BEURZESKIN

UL LEVR NEWEZ SAVET
GANT FANCH MORVANNOU :

KOUMANANTIT DA

LE PEUPLE
BRETGN

(1) Diverkit s gerio( na servilont kat.

C.C.P. RENNES 2365—76.

«AR BREZHONEG DIDORR»

